
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালা




 


ধ্রুব তারা।






হারায়েছি জীবনের নির্দিষ্ট সে ধ্রুব তারা।

লক্ষ্যভ্রষ্ট গ্রহ সম ভ্রমি সদা দিশাহারা॥

শূন্য পথে ফিরে যথা হ’য়ে গ্রহ কক্ষচ্যুত।

তেমতি নাহিক লক্ষ্য নাহি কিছু অনুভূত॥

পড়ে খসি মধ্যপথে রহে সদা ভ্রাম্যমান।

রহে ব্যোম রহে ক্ষিতি বহু দূরে ব্যবধান॥

আকুল উদ্ভ্রান্ত প্রাণে অবিশ্রান্ত গতি তার।

নাহি লক্ষ্য নাহি স্থিতি নাহি স্থান পড়িবার॥

অবিরাম দ্রুতগতি অনির্দ্দিষ্ট পথে হায়।

ভ্রমিতেছে অবিরত ফিরাইবে কেবা তায়॥

সেই রূপ জীবনের মম অনির্দিষ্ট গতি।

অন্বেষি উদ্ভ্রান্ত মনে আমার প্রাণের পতি॥

কক্ষচ্যুত গ্রহ সম হইয়া আশ্রয়হীন।

ভ্রমিতেছি শূন্য প্রাণে খুঁজি তারে নিশিদিন।

অনির্দ্দিষ্ট জীবনের গতি মম চলি যায়।

আশ্রয় করিতে চাহে পুনঃ সেই পদাশ্রয়।

জুড়াইতে চাহে প্রাণ সেই স্নেহ করুণায়।

সেই প্রেম ভালবাসা অভিমুখে সদা ধায়।

		 এই পাতা শেষ সম্পাদিত হয়েছে ০৯:৪৮টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

